
VASAAGIHDZAK

Deenaadai’ tyaa dinjii zhuh ch‘inlii daj'
gwanaa. Dinjii Vasaagihdzak oaazhii nan kat
gwandaii. &Lyaa dinjii gwanzhjii inlji' ts‘a‘'
chan lyaa dazhantl'oo inlji’'. Ch'izhii dinjii
naii haa gwiindaii kwaa, ch'eekwaii naij rih.
Dinjii zhuh najii eenjit t'ee lyaa khehkwaii njaa
anili’.

Jii naij t’'ee Vasaagihdzak viyehghan. Dinjii
dee'ehdan niljj'da'at haa than gwigwich'ii.
Googii neekwaiji gwanljji. Vasaagihdzak dachaa
haa’. Jii gwandak zhit laa vachaa tr'oorii kwaa.

Gweedhaa datthak geenjyaa gwirih t'igii'in.

Nin eenjit nagaarii ts'a' chan luk keegii‘in,
aii kon gogwandaii.

Ch'ihtan geedaa akhai’, van choo vee kigiinjil.
Yeeneedee hee dinjik nakhandiidhat. Zhik dinjii
va'at, tr'altee yee'aa ts'a' giiyeenach’'aa’ii.
13aa nijin nadhat gwiiyeendak kigiin'oo.

E'd' yeeniit gwidintin . £8'a’ diniik.niiin
t'inchy'aa gwats’'a’ yeenjit k’i’ hil’ee. 1It’ee
yahnyaa ta'a’ k'iltai’.t'iiniik.. K’i’ diniik
ts'a'! iintrat. Yigee hee yinkaahdlit. K'i’
deek'it gwiitth’ak ts’'a’ shoo dhidlit.

“Deegwinyaa zhyaa shik’i’ deek’it neegooldaii
k'it t'igwinyaa?" da'at ahnyaa.

Va’at yineech'idzuutjil ts’a’ t’iyahnyaa.
"Eese’ eenjit ch’'iihghdak, veeyahdaii nits’a’
ch’iihghdak!" Shruk haa yahnyaa ts’a’ zhat
yiteehaazhii. Dinjik itdaii gaa veeyahdak yahnyaa.

Ninyuk hee zhyaa khehlan nadhat. Gohch'it
hee naadii ts’'a’ gwintl’oo tr’igwidii. Zhat ninyuk
jyaa dinchy'aa.

Gwiizhik va’at aii dinjik k’iji haazhii ts’a’

yigwah'aii dai' niyil’aa ts’a’ gwintl’oo




vikeech'ahchy'aa. Aii tr'injaa digii neekwaii
adahaa teegwitjik.

Gohch'it hee tyaa chyy dahtjiji ts'a' chyy
ts’an gwiink’oo teehiichik k'ii'an ijil., Nehshrit
chyu eeniinjuu ts’'a’ chyuy zhit tee dyah'ee
gwiizhik t’alvit yeeniinvij ts’'a' yats'a' khaginhee.
"Shoondee, deiinchy'aa?" yahnyaa.

"Shindee kwaa ts'’a' lyaa gwintl'oo khaiinjich'-
ashadhat," dinjii dee'ehdan yahnyaa.

T’atlvit lyaa gwintl'oo yeenjit tr'igwidii
ts’a’ shant’'iji deedhinhaii yahnyaa.

Dinjii dee’ehdan aii yant’'jiji deedhizhii ts’a’
yaa chiinzhii. Van duhts’aiji hee yaa khanee'yuu.
"AkQ' gwah’in lee," yahnyaa.

Nihky'aa ch’ahaatii akhai’ gwintsal vaagweech’in.
"Tth’aii hee gwinzil shaagweech’in kwaa," yahnyaa.

Aiits’a’ chan hee chineezhii. Ninyit kwaa
yaa haa’yuu ts'a' chan hee neeyoaakat. "Juk
nik’'ee gwinzii naagweech'in?"

Nihky'aa gwaah’in akhai’ %lyaa gwinzij vaa




gweech’in. Aiits’a’ t'alvit akoo dahnyaa. "Lyaa
gwinzii shaagweech’in," yahnyaa.

Lyaa gwintl’'oo yeenjit tsee’'in giinli’ tl’ee
yeelee hoozhii.

Juk lyaa gwinzij vaagweech’in ts’'a’ gook’ii
nagwahkee. Tr’'iinin najiji neezheehahkat gwidii
ahaa. Gohch'it hee nijin giilk’jiji gwats’a’
Ertiinenia,

Niltr'al ts’a’ vindee kwaa adaa’ii. Gwat’a-
kwaadhak ts’a’ nehshrit gooteenzhii.

"Shitr’injaa, lyaa chyy eenjit shihdeengaii,"
yahnyaa.

Nineeshraalkhwat ts’a’ k’iik’ik ahtsit ts’a’
chyy ts’'a’ k’igwaan@ii, ju’ nidiin’in. &Lyaa ninyuk
chyy ts’a’ gwahthaa.

Gohch’it hee oo’ee neezhii ts’a’ dakai’
k’iik’ik intl’ee tl’eentrat.

Ilyaa ts’a’ k’iik’ik zhit gwaah’in akhai’
vizhit chehtsji’ deedaa’ii. Chyy ts’a’ ninyuk

gwahthaa t’ee chehtsi’ nahtsii gwats’a’ hiljii




t’inchy’aa tii. Juk gweendaa dinjii zhuh neéhii—
ghal kwaa dai’, "Chehtsi nahtsi t’inchy’aa,"
gwinyaa. | v

Chuu dakai’ intl’ee tl’'eentrat gwagwahkhan
ch’adhah eenjit gwitr’it tagwah’in ts'a’
neenohokit.

Niltr'al ts’'a’ chtt dinii k’it teegwahtsi'’
tl'ee dinjik tth'an nitgii oonjik ts'a' k'ii'an
dhidii gwiizhik yitsi’ k'it nach’ahtil’aa.

It'11ii gwint'aii yitsi’ k’it nach’ahtiMaa ts’a’
viki' ghoo gaa vats’an tr’'aanaii. Naﬁ kat
nat’'aanaii ts’a’' ky'aa'yaa ts’'a’ hatal ti'ege
zihii kwaa. Niindhat googaa nihk’it yik’eech’-
ahtl’aa. Yideeghan k'ach’aahtl’aa.

Izhik gwats’'an k’'ii’'an zhyaa nangwinjir hee
goolee shraa hiilkhwat.

Gwikih dai’ goohan chyy ts’a’ hiljii gwiizhik
digii naii goohan haahkhwaa gavaagwaandak.
K'eiich’i’' tik gavintl’inlii, goodhaii nagaadhak

hee giit’'ahaahchy’aa eenjit.

Goohan lyaa dazhanti’'oo niliji ts’'a’

googaa gooheeghaa gwik’ee gwiheendaii izhik
gavaagwaandak. Goohan deeghan yahaahkhwaa izhik
chan gavaagwaandak.

Digiti' taii gahaa’oo gaa khyu’ giik’ii
nagwagwahkee. Aiits’a’ zhyaa nan gwinjir k’ii’an
zhyaa tseegineendaa. Vasaagihdzak vachaa natsal
ts'a' voondee yeeghwaa.

Gee'al gwiizhik goohan ki’ ghoo gook’ii
tr'aanaii.

Gaagal gaa vachaa lyaa natsal ts’a’ dachaa
eeniitjii ts'a' dachaa aghwaa. Vasaagihdzak chan
gwiiyeendaa 1aa nitsii kwaa ts’'a’ khyu’ gee’al
gwiizhik goohan ki’ ghoo lyaa nahgwan goots’a’
daadhal.

Gooti' k'eiich’i’ gavintl’'inlii chy’aa
ch'ihtak oonji' hiilnajii. Aii oozhee naanaii
gwagwahkhan khoh tr'at tth’ak nin’ee nagwaanaii.
Aii khoh tr’at tth'ak t’it gwats’a’ goohan ki’

agwaandaii gwiizhik gwintsal giidhat gwiltsaii.

Vasaagihdzak lyaa gwintl’oo vachaa vaa itree.

K'aii 1i* tahaazhuu aii yinti'intin. Asl kfail
eeniitii gwiizhik yakhwaachaa.

Shriit’agwahthee gahaa’'oo tl'ge chan hee goohan
ki’ gook’ii tr’'anaanaii. Chan hee k'eiich'i’
oonji’ neehiilnaii. Aii jidii oonji’ hiilnaii
oozhee naatth’at gogwahkhan ddhah choo shrii
jiinin vadhaatan’ee naanaii.

Ddhah t’'it gwats'a' ninyuk goohan ki’
gwahthaa gwiizhik lyaa ninyit giidhat gwiltsgaii.
Chan hee goohan ki' gook’ii tr’anaanaii.
Khaiinkoo k’eiich”i’ di’ii oonji’ hiilnajii akhai’

vachaa tsal-k'aii Iu ts'ik ichyaa t'aanajii

ts’a’ gavéhdaa nineeyaanaii. Han gwachoo chuu
gwint'aii hiniitii gavehdaa nagwaanaii. Aiil
gwitr’it lyaa goodhaii nagaangaiy. Tr’iits’ah
ts’'a’' t’'iginjii gwiizhik lyaa nahgwan goohan ki’
goveenaak’'it.

Deegwildaii 1aa deeraii neekw@ail gavehdaa

neehaa'ol. Aii ch’'ihtak gaveeniinvii ts’a’




Vasaagihdzak dachaa haa nats’ah ts’a’ goodivee
doonchy'aa datthak giyaa gwaandak.

Shant'ii deedhoh’oo gavahnyaa ts’a’ gwik’it
t'igiizhik. Deerajii han duhts’ajiji hee neega-
viinghwaii. Deerajiji eenideech’igiin’aii, lyaa
deegwahtl’oo nideediizhaa ji’ gaa nohchyaa shrot.
Neenghwaii ji' diihaahkhwaa t’inchy’aa, giyahnyaa.
Deeraii aaha’ gavahnyaa.

Han teetl'an deeraij nineeviji gwiizhik goohan
ki* ghoo kighoo aanajji. Aaaa! Shakai’ neeshiin-
ghwaii yahnyaa.

"Jidii eenjit nakai’ hihlyaa? Nikii tth’an
ghoo rih ini’iji roo," yahnyaa.

"Shinjik, shidzii, akQQ shiyik kwaii haa
eenjit shakai’ hinlyaa," yahnyaa.

"Akwaaji’ dzaa shant’jji shitsuu in’al teena-
ghoo haadhal gwits’'i’," yahnyaa.

Aii gwiizhik tree haa han duhts’ajji gwats’an
nonghwaa shrQ’ giyahnyaa.

Aiits’a’ yeeteedhivii ts’'a’ dzaa shant’jj

shitsuu on’al yahnyaa ts’a’ gwik'it t’iizhik.
Lyaa teetl’an yaa niinvii gwiizhik yaanadaghaal-
naii. Gwats’'an tr’avaghoo aangajiji ts’'a’' taatth’at.
Laa taatthMat gwiizhik tuk choo yihiltlee. ELuk
choo nits] (antsih) zhit ch’andzuh aii oihitj’
varahnyaa.

Jyahts’a’ Vasaagihdzak dachaa haa teegiidhat
gwiizhik goohan tli’ gooti’' taii haazhii ts’'a’
yiitkhwaii jii gwandak zhit varahnyaa.

Vasaagihdzak lyaa vachaa gwintl’'oo yaa itree.
Ch’ach’uu nehkaii yeenjit iltsajiji aii haa kihchyaa
kat nihlaa tseegii’in.

Kihchyaa kat nihtaa tseegii’in gavaa shroonchy'’aa
gwiizhik yeeneediil hee dinjii geendii tr’iinkwaii.
Dyaahch’i’ t’ii’in 1ii ts’a’ reh gavehzhee

teedhakwaii.

Nehkaii nihts’'ee gahaadhak aii vitr’ii zhit
aanaii.

Vasaagihdzak t’iyahnyaa, "Diinehkaii diits’ee

haahkhii."




"Nehkaii’ noinjii," dyaahch’i’ yahnyaa.
Aiits’'a’ Vasaagihdzak yitr’ii zhit nehkaii
noohaanjik. Dakwai’ ch’ank’aa haa tr’ih zhyaa’yuu
gwiizhik. Dyaahch’i’ ditee aii haa tr’ih zhit

yich’igwiintik ts’a’ yaa nihts’inandraa.

Vachaa tsal tree haa teeghaii chyu zhit
gaveendak tseeneendaa. Adant’ee lyaa gwintl’oo
dachaa eenjit itree. "Deeneeshahchii. Dyaghch’i’
tree haa ahnyaa gaa dyaahch’l’ yoik’ii kwaa ts’a’
nihk’it aadraa."

Vachaa tsal gohch’it tree haa oondaa yits’a’
azhral. "Shoondee, jidii ooli’ shoinyaa?"

Vasaagihdzak zhyaa yinjyaadhal gwinjik akoo
zhyaa, "zhoh" nyaa.

Vachaa zhoh naanajiji ts’a’ tree haa dak nidi-
niitrat' ts'’a’ tr'ai teetthaisiwi(Jyahts’a’ geh”an
dinjii zhuh naii zhoh itree gwigwiitth’ak dai’,
dachaa k’atree t’inyaa ginyaa.)

Vasaagihdzak lyaa gwintl’'oo tr’igwidii ts’a’
gwintl’'oo itree. 0Oodi’ dyaahch’i’ vanahkat

10




gwats’a’ tthak intrii.

Nijin teegaakwaii dai’ dyaahch’'i’ tr'ih
yaa teeval iltsit ts’a’ tr’ih yak'aa neetkhaa.

Dyaahch’i’ dizhee nihdineezhii ts'a' nich’'it
(neekwaiji di’ii naii t. ahnyaa, "Yeekit dinjii
nakhweenjit oodhiinjik noh'in."

Nich’it kit nildj ‘aii chihiltlee:ts’a’
yeenangik ts’a’ tr'ih yakat dak ghtsit akhai’
tyaa Vasaagihdzak gwinziji kwaa viyiichy'a’'.
It’ilii gwintl’'oo intrii ts’a’ vindee gwadaa
gwanlii, vikiit’oo tth’'ak chan gwanliji.

Treechyy haa chan niitryaa, vagwach’aa tlik
chan gwanlii ts’a’ chan didzii. &Lyaa gwinzii
kwaa viyiichy'a’.

Dizhee nihdineezhii ts'a' dijuu aii t'ahnyaa,
"Nan aii ts’an an'ij,"yahnyaa. Tr'ih zhyaa
yik’aa neehilkhaa ts'a' oodak dizhee gwits’'ee
hoozhii.

Vijuu aii ootthan haazhii ts’a’ yaah'in
akhai’ lyaa gwintl’oo yeenjit tr’igwidii. Tr'ih

j 5 3







yakat gileehaatin ts'a’ gwinziji shriitriyaahchii.
Gwinziji yik'ee’ahtryaa ts’a’ gwich'aa niziji chan
yininlii. Tsyaa zu’ gwintl’oo gwinzii viyiichy’a’
neeyittsaii.

Oodak dizhee gwits'’ee yihilchii ts’a’ nihdi-
neegii'oo. Nich’it khaints’a’ Vasaagihdzak dizhee
nindinaahchiji akhai’ nich’it kit nili}l aii

yeeneet'iidhan. "Goodaa nihlaa veeroodi nyaa.
Gaa ch'ijuau.ail.gitr’ii’ee.

Nich'it kit niliji aii jaghaii vitr’ii’ee 1lii
yindhan varahnyaa.

Aiits’a’ Vasaagihdzak nich’it khaints’q’
eedhidii. &Lyaa ninyuk zhat t’inchy’aa ti’ee 1lyaa
k'i’ oltsyaa yiihthan nyaa.

Dyaahch’i’ aii dachan gwanlii gool’aii chy’aa
nyaa. Aiits’a’ nan geeyuultin. Dygaahch’i’ aii
digininlyaa deek’it gwats’a’ yah’ee t’iyahnyaa.

Aiits’a’ nijin dyaahch’i’ dachan gwanlil nyaa
chy’aa k’idik akhai’ zhyaa ts’iivii choo dachan
nihtr’aatyaa ts’'a’ nihky’aa dachan ch’ok ch’ahshoo

t’agwahnyaa tii varahnyaa.
Vasaagihdzak dachan haa ts’iivii nihtr'aatyaa
dachan haa ineech’adaahtl’aa ts'a’ hehdik dhidlit.
Dachan leiji k’i’ hahtsyaa eenjit teegwitjik.
Oo’ee neezhii akhai’ dyaahch’i’ 1lyaa veenjit
aakin ch’igwiidlji t’igwiizhik. Oo'ge neeheedyaa
kwaa yuunyaa. Jii datthak dyaghch’i’ va vaa
t'1a’in.
Vasaagihdzak lyaa t’eh t'aaichy’aa nyaa.
Dyaahch’i’ nijin jaanch’'ii ooheendal yaagwaandak.
Vasaagihdzak it’ee haazhii. Nijin dyaahch’}’
k*idik dail’ ch'izhin choo £'0l £e'a’ £L 3inshyd.
Oodak ch’'izhin gij ts'a' deedhizhii.
"Nakhoyehghan naii adagaajii?" gavahnyaa.
Oo'ok t’eedigaa’'in t’iginchy’aa ginyaa.
Aiits’a’ chan gavaahkat. "Niti’ needyaa
dai’' deegwii’in?"
Diiti, needyaa dai’' gwintl’'oo ahtsin ts’a’
ch’anluh haa ch’adaalaii.
"Nakhoyehghan needyaa dai’ deegwii’in?"
3




gavahnyaa.

"Diihan needyaa dai’ gwintl’oo ahtsin," ginyaa.

Aiits’a’ Vasaagihdzak datoo oonjik ts’a’
gwit’ee inzhii.

Khan hee gwintl’oo ch'adaalaii nagwaanaili.
Ch'ahan dinjii t1’i’ deeneeltsit. Toh haa
vizhit chinzhaa ts’'a’ yritkhwaiil.

Chan hee gwit'ee neezhii. Shriit’ahkhyuk
gwahaadhat tl’ee tsin ch’anluh haa neegwadaagwat
nagwaanaii.

Ch’iti’ aii dinjii deeghan oo’ee naatsit.

Aii chan k'iidak toh yizhinzhaa ts’a’ yiitkhwaii.
Gooyehghan najii datthak inghan.

"Oozhee tthaa ahtsit lee," gavahnyaa. Akhai’

tyvaa gwinzjiji tthaa teegwigwittrat. "Dzaa gwats’an

jaanch’ii nintsal kwaii rii hoodaa yuu," gavahnyaa.
"Dinjii aii haa nagoh’aa shrQ’."
Khehlee ts'a' aaha’ ginyaa, ts’a’ gooteehoozhii.
Ch’izhin ilchiji ts’an t’eh lejji teegwiljik
ts'a’' dizhee gwits'’eehoozhii.

Oo'ege neezhii dai' lyaa dyaahch’i’ diyinji' haa
yeech’i’in. Ch’izhii dinjii naii hah’ak daj'
oo’gee neejyaa kwaa.

Vasaagihdzak "lyaa k’'ii t’'aalchy'aa" nyaa.
Chan hee dyaahch’i’ nijin jaanch’ii ooheendal
yaagwaandak.

Aiits’a’ chan hee Vasaagihdzak leeneehoozhii.

Nijin dyaghch’i’ nan geeyuuttin k’'idik akhai’
nin iizyy k’adeedhizhii.

Vasaagihdzak k’'i’ haa gavinghan ts’a’
goots’an tth'ehtthaji’ khanitt’uu.

Dizhee k’eeneech’iighok. Dyaahch’ji’ tyaa
veenjit gwinzjii. Vasaagihdzak chan t'inyaa,

\ "Lyaa dzih t'’aalchy’aa," nyaa.

Dyaahch’i’ lal nan geeyuultin. Nijin

t'agwahnyaa k’idik daji’ ts’iivii dzih t1’uu

nindhaa nihkyaa ch’ahshoo t'’agwahnyaa 1ii

varahnyaa.

Gat haa ts’iivii ineech’igwaahkhaa ts’a’

hehdik dhidlit dzih tl’'uu lejji teegwiljik ts’a’

00’'ee neezhii.
K’i' leii giltsaii tl’ee goolee haazhii. }
Vasaagihdzak dachaa keegwihiil’'ya’. zhik nan
ganaandaii chy’'aa gwits’ee hoozhii. Jidii nin
nah’in kwaii datthak dachaa eenjit oaahkat gaa
datthak gaagwiindaii kwaa ginyaa.
Gohch’it hee k’QQ gwidik ahaa akhai’ kya’atr’ aa
tuk kee'in ts'a’ tr'iinzhii. %Zuk naahchak gaa
vats'an tr'it'ee neeyaadhak. "Shachaa’,
nijin shachaa t'inchy'aa shaa gwandak ji’ nihdi’
neenjit shreehihtyaa," yahnyaa.
Kya'atr'aa aaha' yahnyaa, "Gaa shihdi’ shree-
hinlyaa tl'ee hee naagwahaldak," yahnyaa.
Vasaagihdzak yihdi’ shrininlik ts’a’ gwinzii
tuk ahchak.

Aiits’a' kya'atr’aa yachaa eenjit yaa

gwaandak. "zZhik gach’aha’ak ts’'aii dha’aii.

Izhik nachaa dinjik haanaatthat akhai’ van
k'aa dinjik haazhit. Aii taii ivyaa akhai’

tuk choo khehlee geevyaa gwiizhik goohiltiee,”

yahnyaa. 16




tuk choo naii kihchyaa kat tseegii'in. Dinjik
dhah zhoh dhah haa tseegii’in tl’ee kihchyaa kat
gigitchyy," yahnyaa.

"f,uk choo hinghaa ji’' trookit khwah choo
hahtsyaa yuu. Luk choo ch’ihlak neezhii ji’
niteeheehee t’oonchy’aa gaahanandaii yuu,"
yahnyaa.

Aiits’a’ Vasaagihdzak khwagh choo iitsaii.
Dachan dahkhyaa choo agwahaii ts'a' yizhit
tr’igwidiinlii. Yinju' gwahaah'yaa chan gwil-
tsaji. Aiitl’ee kihchyaa ti’'an gwiniyintthaii
ts'a’ yizhit inzhii.

Van gach’'aha’aii gwiizhik 1luk choo naii
kihchyaa kat tseegohoo’ya’. Drin tl'an dehthat
neech'ii’aii gwiizhik oo'an vah goohaadlii.

Khai'® gwaachy’aa ghanzhii ts’'a’ khah haa

gooteech’ahtl’aa. Hanji datthak gavinghan gwili

tuk choo lat veezhii. Chyu zhit neegiitthaii

gwagwahkhan chyy dak tee’in nagwaanaii.
17

Vasaagihdzak dakhwah ts’a’ ch’'ihlok nineezhii.

Aii gwiizhik gwint’aii chyuy dhach’aa.

Vasaagihdzak dakhwah kat doodii ts’a’ nihky’aa
nan kat gwats’an nin nihtehts’i’ t’iichy’aa kwaii
khwah kat deelii nin nihk’it t’iichy’aa neekwaii
ts’'a’ daazhyaa dakhwagh kat deelii.

Ts’ee ree cn'ilik daalyaa tth’'ak. "Vasaa-
gihdzak haatkhwaa," nyaa ts’a’ ch’ilik daalyaa.

"Shachaa, jidii haa dee Vasaagihdzak haahkhwaa?"
Vasaagihdzak ts'ee ghnyaa.

"Jii shagho’ haa Vasaagihdzak haalkhwaa,"
tsee’' nyaa. Tsee’' vagho’ jyaa gwanlii t’inyaa
1ii varahnyaa.

Vasaagihdzak yagho’' k’ach’iinddhaa ts’a’
t’iyahnyaa. "Shachaa, shij tee Vasaagihdzak
tihchy "aast

"Dzaa gwats'an trigwiheedhaa dinjii tr’ooh-
chy’a’!. .shro’,” :yahnyaa...4T!aa.akoo.k?ajikwaij

kon gwihindaii yuu," yahnyaa.
Ninjii chan.ch:ialik daalyaastthlaks Edia

haa Vasaagihdzak haatkhwaa," nyaa ts'a’ ah'iilii,

"Shachaa, jidii haa Vasaagihdzak haahkhwaa?"
yahnyaa. "Jii shitsi’ haa haatkhwaa," ninjii nyaa.

Vasaagihdzak yitsi’ nah’in akhai’, ninjii
vitsi’ laa shrii k'it t'inchy'’aa t’inyaa 1ii
varahnyaa.

"Dzaa dachan kat nitsi’ deedhinchii," Vasaa-
gihdzak yahnyaa. Ninjii dachan kat ditsi'! dee-
dhitin gwiizhik yitsi k’ach’iinddhaa.

"Shachaa, shii t’ee Vasaagihdzak t’ihchy’aa,”
yahnyaa.

"Dzaa gwats’an dinjii tr’oonya' shreQ',"
yahnyaa. "Nin geh k’it’inch’ii kwaii handaa yuu
yahnyaa.

Aiits’a’ nin dinjii tr’ocaadhan kwaii datthak
nizjiji ittsaii. Chan dinjii tr’oohchy’a’ shro’
gavahnyaa.

Drin tQQ haa nihk’ii do@ daatin tthak khwah

kat t’iginchy’aa. Gohch’it hee vyuh 00’0k
neehadaadhak gaa nan agwah’aii kwaa.

Tsee' t8i""tly’ah"hinjyaa ilchaa 'ts”a’ tsee’
chiinzhii. &Lyaa ninyuk haa’yuu tl’ee tly’ah
zhyaa naadlii ts’'a’ haa neehaanjik akhai’ tsee’
teenohonii tii khanahchijij.

Vasaagihdzak dizhii haa tsee’ zhit neenzhol
ts’a’ tsee neegwiindaii.

Dzan chan tty’ah ninjyaa ilchaa ts’a’ dzan
chiinzhii. &Lyaa hanjii tly’ah haa neehaanjil
akhai’ dzan chan teenohoonij gaa danli’ tsal zhit
Yuh'ehlant>at ontal.

Dzan chan gwandaii nittsajiji. Aiits*ariFah
ch’ant’at dahshuyy niltsajii ts’a’ teekat yilshol,
Nijin k’ii’an tuh ilshol zhyaa nan choo dha’aji
nagwaanaii. Aili gwiizhik chan chyy zhak
t’'ineezhik. Nan kat gavaa khwah gakoodlit
ts’a’ datthak deeneegiijil.

Aiits’'a’ Vasaagihdzak zhyaa k’ii’an nan
gwinjir hee haazhii akhai’ gwintl’oo shroonchy’aa
gwak’at deedhizhii. 2Zhiitsal neezhee hahkat

gwintl’oo shroonchy'’aa gwiteenzhii. Chiitsal

naji digindee khaneegaadal ts'a' zhee gahahdal
ts’'a’ gavindeeneedal.

Vasaagihdzak adan t’'ee dindii khanlii ts’'a’
zhee hiljil ts’a’ dak nidineetrat. Akhai’' lyaa
deegweehnyaa nagwaanaij gwiizhik chan vindee,
vindee neejil kwaa. Chiitsal yindee teegwiltrat
ts’a’ nihky’aa nineegwaanaii.

Vasaagihdzak zhyaa zhat nadhat. Deehee’yaa
go’? Dee’ehdan nil}ii roo!

Gohch’it hee gwa'an tr’iinzhii gwintil'oo
vaagwiizyy giniitthat ts’a’ chan neehadaatal.
Vindee k’it khach’aadQ’ izhik 1lyaa gal gwik’i-
neekak. Ganashatthat t’igwii’in yiindhan akhai’
nini®jii gwintsal didzit haa tr’adlaa gwaak'ii.

Chan gat vindee neekaii dai’ gwint’aii haatrat

n

akhai’ neegQo ahtsit. It’ee zhat khayidahgagyuu

"

akhai’ "Shoohkhwaa shrQ’ neegQQ yvahnyaa.
"0o’ok k’eenihiih’ee sh@eghkhwaa shrqQ’."
Aiits’a’ Vasaagihdzak akhayuunyaa.

It’ee neegQQ Vasaagihdzak 00’0k k’eehaa’ ak.

21







Laa shroondaii gwaatr’al gwirii yeenjit gwik’it
tihee. Lyaa Vasaagihdzak khanjit ch’ahthat.

Laa shroondaii gwaatr’al Vasaagihdzak niin’ak
gwiizhik chan khat’®igwahaal’yaa yahnyaa. Neelee
hihshyaa gwits’i’ tly’ah shitsi’ ahchaa yahnyaa.
Aiits’a’ yitsi’ tly’ah ilchaa. NeegQe goo hee
k'aii tly'ah aazhuu ts’a’ k’eegwaanaii %ii.

Gwiizhik Vasaagihdzak "Deegwilkhyuk gwahthaa?"
needinjik. Gohch’it hee tily’ah ghaii k’iindaa
daandal akhai’ tty’ah k’aii ohochaa k’at deeljik.
Vasaagihdzak shoo dhidlit kwaa.

Aiits’a’ zhyaa zhat gwa’an neehaandak tsa’
neehidik. Gohch’it hee k’'aii nitsii k'at dee-
dhizhii. "Jidii inljij?" yahnyaa. "K’'aii ihisi,"
k’ail nyaa.

Chan hee ninittii. Aat’oo k’'at deedhizhii.
s3idii inlii?" nyvaa. "Aat o0 ithEii."

Aiits’a’ chan giteehoozhii. Gohch’it hee
ts’'iivii k'at deedhizhii. "Jidii inlii?" yahnyaa.

"ps'ivii ihtjii," ts’iivii nyaa. Aiits’a’ dzih

tl’uu yats’an teegwiljik ts’a’ dindii nittsaijij.
Vasaagihdzak zhyaa vindee lir gwanliji ts’a’ ildrin.

Vasaagihdzak jyah ts’a’ teedhadhat geh’an
juk vaanoodlit najiil gavindee lir gwanljiji gwinyaa.

Chan hee gwinzii gwaah’in neehodlit ts’a’
zhyaa k’ii’an nan gwinjir haazhii. Ninyuk hee
ahaa ti’ee van vee kiinzhii akhai’ yeeneedee lyaa
shroonchy’aa deegwaa’aii. Zhyaa neezhee hiikak
gwidii van vee ahaa.

Goots’a’ nahgwan niinzhii akhai’ dats’an
nihtehts’i’ t’'iichy’'aa leii khehlan niinjil naii
t%inyaa 't iad

Da’ohtsuu zhit vili’kee tl’oo gwizhyaahtsaii
ts’a’ goots’a’ ch’ahaaghwaiji. ZLaa gavehdok

tr’ich’iinghwaii gwiizhik giits’a’ khaginhee,

"Shoondee, jidii inghwaa?" giiyahnyaa. \
"Shachaa najiji ch’adzaa ihkhwaa t’ishi’in," f
gavahnyaa.

"Akwaa ji’ ch’aroodzaa," giyahnyaa.



"Akwaa ji’' k’aii tl’oo haa leii khehtan
noohlii," gavahnyaa. Aiits’a’ gwik’it tiigitzhiky
Ch’adzah zhee gwachoo gwigwiltsaii. Alitit’ee
Vasaagihdzak gaveenjit ch’iilii gwiizhik ch’a-
gaadzaa. Zhak nee’aa gwinti’oo ch’adzaa haa
shroonchy’aa gwihiilngaii. Khaiinkoo ch' agaadzaa
aii "Vaa tr’iiltr’al ts’a’ vaa ch’aradzaa
t’inchy’aa," gavahnyaa.

Vasaagihdzak giiltr’al ts’a’ ch’agaadzaa
gwiizhik gootee neehidik ts’a’ gook’oh zhit
ch’ahantii.

Deechy’ah lyaa khaiitsai’ ts’a’ tyaa gwanzhii
dinjii zhuh yah’ii aii ilyaa ts’a’ gwaah’in
akhai’® Vasaagihdzak gavaghan 1ii nigwiit’in.
Deechy’ah gootee khashraantrat, "Yaagha’' diina-
ghan 1ii," nyaa.

Ch'adzah zhee cheetreegwihidiitii. Teekwai’
chan ts’a’ nohtsik haa khaiinkoo cheegahaattit
aii tsi’ zhak iintil, varahnyaa. Ail geh’an
juk drin gootsi’ ts’ity’aQ’ gwanlii gwinyaa.

Vasaagihdzak tyaa dats’an lejj ditkhwajij.
Dats’an datthak injoo ts’a’ shriitr’'iinlii. Gwinzjji
luh t’eeyinlii ts'a’ yakat gwiilk'in.

Vikeech’ichy’aa gwiizhik yeedak van vee
neehidik. Laa van duhts’aii ninzhii gwiizhik
neegeQ ts’a’ tr’iinzhii. NeegQQ gwilejii viki’
tt’an dach’ohochaa ts’a’ neekhwaa hii'’ak.

Nehshrit neetoo hiichik.

"Shachaa, deiinchy’aa?" Vasaagihdzak yahnyaa.

"Shoondee, lyaa sheenjit gwiizyu," neegoQQ
yahnyaa.

Vasaagihdzak neegQQ vich’itsahaal’e’ yiindhan.
"Shachaa, yeeneedee lyaa dats’an lejii luh t’eiilii
ts’a’ nihleehoo’00?" yahnyaa.

"Nakwaa, shoondee lyaa sheegogwantrii,"
negoe nyaa.

Googaa Vasaagihdzak yideediizhaa ts’a’
gohch’it hee neegQQ aaha’ nyaa. "Lyaa
sheegogwantrii gaa gwik’ee gwihihdaii,"

neegQQ nyaa.



zhik van vee nahgwan aii hangal ts’'a' shii
aii zhik ninyit tr’alt tee halgal yahnyaa.

Aiits’a’ tr’al teenzhii. Shriitahthee
niinzhii ts'a’ it’ee haa azhral.

NeegQQ datoo oo’'an hitkhaa ts'a’ vitsi’
rih vataa neeghaa k'it t'iizhik ts'a’ gQQ hee
yeeneedee tanohoozhaa. Dats’an lat gwat’'ahjil
Es'a? valat keech’ahoodhaa. Dats’an kwai’ rih
gwananeedhazhaa ts’a’ neegQQ k’iinjik vineeriintra
k’it t'iizhik. Nijin gwats’an tr’iinzhii chy’a
tineenohozhaa.

Ninyuk gwahaadhat ti’ee hee Vasaagihdzak dach’
gwaazhak ts’a’ kyangik. Nihky’aa gwagh’in akhai’
tth’aii hee neegQ@ hiljii. Vasaagihdzak oondaa
nadlok yahchii. Yaagha’ dats’an kwai’® khan’ee
haatrat akhai’ ch’akwai’ rih khangyyu. Anihlik
ch’akwai’ khandhi’ee haa hatrak gaa ch’akwai’ rih
khanigii. Doonchy'’aa t’oonchy’aa Vasaagihdzak

gaandaii kwaa.

Ninyuk gwahaadhat tl’ee hee neegQQ nehshrit
k’eetoiichik.

"Shachaa, yaagha, dats’'an datthak dhik’in
¥ii," yahnyaa.

"Heheii!" NeegQQ tr’igwidii gwahchy'aa nyaa
ts’a’ yileetoohootin. NeegQQ nijin dats’an gwit'ee
inlii chy’aa gwits’ee hoozhii ts’a’ vili’kee
neech’in’al.

Vasaagihdzak teeghaii k’ii’an tr’ineezhii
akhai’ yeendaa zhyaa neegQQ ch’arak choo tt’oo
tee shreedhaa ts’a’ dhichjji. Vindee zhyaa
dats’an kwai’ gadhe’ee.

Vasaagihdzak 1lyaa shoo dhidlit kwaa.

Vili'kee t1’oo khaiinjoo ts’a’ yeelin lihts’ee
daadlii. Aiitl’ee tl’oo akQ'’' diinzhaa tl’oo
gwint’aii ikyaa gwaanaii ts’a’ lat raih choo
zhee t’ich’intthaii. Vasaagihdzak needlok
yahahchik iti1ii dlok veenjit nint’aii ts’a’
nan kat ditril onta’ ts’a’ gadlok yahchii.

NeegQQ dootkhwaii yiindhan.

Aiitl’'ee gwandak tr’ineezhii akhai’ neegQ@ oondee
tr'al k'eevee k'iinaa aakin yaa’ii tii nineel’in.
At’'oohju’ t’'ee Vasaagihdzak shoo dhidlit kwaa.

Vasaagihdzak zhyaa nangwinjir k’ii’an zhyaa
tr'ineeshraa daahkhwat. Gwiizhik lyaa vizhit
gwiltts’ik.

zhyaa ahaa akhai’ shoh raij k’at deedhizhii.
K’'aii dachan haa dink’ee iltsaii te 8 valiKi e,
Gwinziji datthak niiyil’aa. Lyaa shoh ak’ii.

Gwinzii khat’agwahal’yaa tl’ee gwintil’oo
neech’ihih’aa yiindhan. Aiits’a’ ts’iivii nitsii
neekwaii deetak neetl’eentthaii ts’a’ dachan
nihts’a’ nyaa. "Jaanchy’aa neetly’a’ee gwiizhik
vaa Lich"iltit’at.”

Dachan neekwaii vaa iilti’at gwiizhik 1aa
nihky’'aa nan kat gwats’an ch’iitsal kwaii datthak
shoh iinghaa.

Tr'’agwaraii dachan nihky’aa nyaa gdgaa nihk’it
t*iichy aa.

Goo hee chiitsal shoh eendak. Tth’'an rii

eegwagwaa’'aiil ts’a’ nineegwighyaa gaahnaiij.

Aiitl’ee t’oohju’ hee dachan nihky’aa

t’ineezhik. Vasaagihdzak lyaa zhiilts’ii.
Ooch’oo haa dachan kwaii haatuu. Aii geh'’an
juk drin dachan lat kwaji diiggQQ.

Juk lyaa vizhit gwilts’ik ninyuk gwinzjj
ch’a’aa kwaa. Zhyaa zhik gwa’an tth’an kwaii
niltsaii ts’a’ yaatthat. Aiitl’ee yichu’
iltsaii. Tth’an chy’ hooni’ gaa'trtikhyt
nindhaa.

Aiits’a’ ootthan van vee gwats'a' kl'ijk*ik
zhit yahaakaji. Teeghaii ch'idzit’aii ts'a’
khwaii iltsajiji aii nahk’i’.

Jaanchy’aa gwiizhik dzan yeeniinvii.
"Shoondee, deeni’in?" yahnyaa.

"Shachaa, jii tth’an chy’ k’'iik’ik zhit natk s’
t’ishi’in," yahnyaa.

"Tly’ah haa shitsi’ ahchaa ts’a’ oondok tee-
kat neenjit k’eehatak aii Ji’ khan heek’i’

t’inchy’aa," dzan nyaa.



Vasaagihdzak tyaa veechii deegwaazhik. Dzan
deeyahnyaa gwik’it L9 zha k.

"Shoondee 1yaa tr’ach’atdaii t’oonchy’aa
k’eiich’i’ shataa oontrot shro’," dzan yahnyaa.

vVasaagihdzak, "aaha," yahnyaa, "googaa dzan
deehee’yaa tMinyaa 1i’ yiindhan ts’a’ dzan oondok
neehiivik gwiizhik gal tsal yitaa iintrat akhai’
dzan chilghaa ts’a’ chiinzhii.

Khwaii teekat naatl’it. Anihlik hee khwaiil
tsal daagaii neetceyaha’ak haa kheetth’eiitthak.

Vasaagihdzak vizhit gwilts’ik chy’aa gohch’it
shoh ts’an gwihiljii kwaa. Khwaii tsal rih
yats’an tty’aadhat.

Chan hee k’ii’an zhyga nan gwinjir haazhii.
Nihky’aa nan kat datthak neehidik. Shin datthak
no’ok nan kat neehidik.

Gohch'’it khaiints’a’ nigwiindhat ahaa aknhai’
taii gwildrat. Chuulu ts’'ii raii kat khaa tQQ

oorii.nyaa ahaa.

Didzirh dits’'jj taii gwinjik hwadaadhal. Ninyuk
Jyaa dii’in ts’a’ ahaa. Khan hee vidzirh k'i-
gwaanaii. Khai’ gwaachy’aa ahaa akhai’ k’iizhak
drin digweediji gwidik tr’idhizhii. Taii tua
laii lir gwanlii k’iizhak drin digweediji gwiizhik
k’iizhaa theetry’a’ ch’ok tikheedaa’ee nah’in.

Gwinziji zhat gwa’an gwaah’in akhai’ drin
digweedjij gwikhyuu k’iizhak kwaiik’'it goodlii
nigwiilt’in. Khai’ ts’a’ kwaiik’it gwik’it
taa’yaa ts’a’ drindinzhii.

Theetrya’ toh ch’ok k'it t'inchy’aa k'iikyaa
tikheedaa’ee jidii taii gwinjik ahaa ji’ gahaajak
ts’a’ yitsjii haajal ts’a’ haaghwaa geenjit
t’inchy’ aa.

Dinjik dah iltaa ts’a’ toh tsii dah t’inlik
til’ee dagwach’aa keeyintthaii ts’a’ geedzaadaa-
chii zhat geedzaandii ts’a’ itchij daa’jj.

Vasaagihdzak jaanchy’aa gwiizhik yee'’ege

neeree’al tth’ak. Akhai’ dinchy’aa nahtry’aa

t'i1in 213 varahnyaa.

Dinjii toh ts’'oodii %yaa nahtryaa vaa
shroonchy'aa. "Ho hoo! Gohju’ k’it tinee
t'ineiilik 1ii shrq’," shoo haa nyaa.

Vasaagihdzak toh ts’an nghkhaa tE’8" "Ton
ashrinoaahtrat.

Vasaagihdzak da’Qhtsuu zhit nahkhaa ts’a’
neekhwaa hiltsit.

Vasaagihdzak lyaa nitsii ts'a’ nidii.
Nahtryaa gwiittin neehadaatal hee tl’it tsal
vaadhak. Izhik gwintl’oo Vasaagihdzak veenjit
tsin gwaahchy’aa. Lyaa dlok veenjit nint’aii
ts’a’ gwintsal nini’'ii adlaa gaa gwintsal vatthai'
nooldoo k’it t’iizhik ts’a’ nahtryaa yiky’anjik.

Da’ohtsuu zhit khat 'eeyaahnaii ts’a’ nan kat
nit’eeyaahnaii. "Dzaa nik’ee gwiljok," nyaa
ts'a’ anihlik yanan gwats’a’ tiy’aadhak. Gaa
Vasaagihdzak haanii kwaa. ‘

Chan hee da’ghtsuu zhit neeyahchii ts’a’
neekhwaa hiltsit.

Dizhee gwats'a’ nahgwan needyaa gwiizhik vigii

tsal naii yaa neezhee hitkat. "Shii ch'aghoo
nihihlyaa," ginyaa.

"Nahgwan dai’ nakhwan ch’aghoo nadhoodlii juk
nakhwahan ch’aghoo niheelyaa," gavahnyaa.

"Shigii naii traa oo’ee noohtii," gavahnyaa
ts’a’ nahtryaa zhuu naji deekheelnajj.

Yeenjit gwaak’a’ gwant’jiji nach’'ah'’'aa deek’it
gwaa’iil tii izhik hee Vasaagihdzak gwats'a’
t’eehiilngjji. Dak neeyil’ee ts’a’ ch’ aghwar
yidrihtsii niin’ajj.

"Shajarvii riji oo’ee," dishygaghan ahnyaa.
Vishyaaghan khyy’' shrii kanitii. Aii shrii aii
Vasaagihdzak shan haa goh’it yahnaii varahnyaa.

Gohch’it hee shrii agogwah’aii. Nahtryaa
Vasaagihdzak drihtsij goot’aa gaa ree shrii
gwit’ii kwaa. Tr’agwaraii neegwiit’aa gaa zhyaa
shrii gaalaii. Gohch’it lyaa nahtryaa shoo dhidlit
kwaa. "Jii ditl’ee tthoo yaa dhat’aa shrog
t’oochy’a’ trikhit tr’iighwat," shruk haa nyaa

ts’a’ yee’an shrii zhee t’ahkhaa. Jii chan

vasaagihdzak shan haa t’iizhik varahnyaa.

Nahtryaa shaaghan zheh ts’at kiddngdd natroo
gwiintthaii ts’a’ gwinti’oo itree.

Vasaagihdzak gwintsal ilyaa ts’a’ gwaah’in
akhai® nahtryaa zhuu ch’ihiak niivd 1 dn.. M0 ‘YRl
yaagna’' needoochan ch’iyihil’ya’," yahnyaa.

"Oonjit nijin dhalik gooh’ya’ eenjit needoochan
ch’iyahaa’ha’!" yahnyaa.

Vasaagihdzak davat ch’aghwar oonjik ts’a’
nahtryaa tsi’ k’it nich’inkit. Nahtryaa shyaaghan
deegwinyaa yindhan ts’a’ k’ii’ee khaiinghaa
gwiizhik yants’a’t tl’an nich’inkit.

Yeedok nahtryaa gii diilk’ii naii goori”, ki’
haa k'iidak goozhit nan ch’ahdlit.

Nahtryaa zhuu naii digeejii t’agahnyaa goorahnyaa.
"Sheejii nan ree ch’iitsii gwatral dzirh zhit
naantrit."

Vasaagihdzak yoahjii g@a k’i’ tsii nahtrak.
Gohch’'it yachan tach’ahaakil gaa chan, "Jihintlaa,"
nyaa ts’a’ Vasaagihdzak videe’aiil ji, leetlaa.

Aii gwiizhik chan trya’ tarh haa traeh! ag’in.
Gohch’it zhyaa akhayuunyaa.

Nan gwinjir k’ii’an zhyaa haazhii. Ninyuk
hee zhyaa ahaa. Gohch’it hee gwahshrjj k’iinzhii
akhai’ yeeneedii hee nahtryaa tr’aval aatsit.

Vasaagihdzak niil’in gagwahkhan tr’at tee val
aatsit.  K'ii kit trinch'ii kwaii sl neehozhuu
ts’a’ inch’it ts’a’ chan kineeval aatsit. Nah-
tryaa zhyaa dachaaval kii yeeneedii val aachaa.

Vasaagihdzak daval iltsit, "Ho hoo! Shaa,
deewits’in chy’aa?" yahnyaa.

"Khaii datthak neehihdik gaa tyaa shidivee
gwiizyy," Vasaagihdzak nyaa. Vasaagihdzak zhyaa
oots’it. "Shjiji aii lyaa shidivee gwWinzig ju
nahtryaa nyaa. Adant’ee oots’it t’inyaa.

Nahtryaa dadachaaval kat danohokit akhai’
kill . traii hiilk'ii.. .“Assh yaagha' tr’iinin

k’ik leedolnajji tth’ak," veedaanaiij.

Vasaagihdzak zhyaa t’inyaa yaandaii. Zhyaa
ree nihtstlatotigiiliee.

Gohch'it ree Vasaagihdzak gwiitk’'in. KoQ’
duhts’aii hee nahtryaa tanohozhaa.

Nahtryaa lyaa khehtan ditjik kwaa. Nihlit
ch’ijuk hee neeniitthak.

Vasaagihdzak aii khai’ gwaachy'aa kQ’ ts’a’
dhidi i,

Gwiizhik nahtryaa gwilii ahdal oonii khanee
ch’aahdhak. Gal shriit’ahjyaa vitsii jal gaatl’iil
zhah t'ee k’iinii leetthal. Aii jal zhah t'ee
daarii hee chan t’inyaa varahnyaa, "Shaa jyaa
doonchy’aa shreenyaa hee datsQQ zhah t’'ee daarii
t’oonchy’aa," nyaa varahnyaa.

Vasaagihdzak dee’in t’ii’in yaandaii gaa zhyaa
jaanchy’aa.

Gohch’it laa nijin Vasaagihdzak dhidii gwit'’ee
shrah anach’aahtthaii. Vasaagihdzak inkeeshraa
hiiltnaii gaa Vasaagihdzak zhee hiltlee ts’'a’
yitl’ee ts’al dharak aii zhyaa hilkyuk. Nihta-
gaatsit. Vasaagihdzak shroondaii yeenjit gwik’it
neet’aadhak. Nijin gaiich’ahtsii dai’ gwintil’oo

nahtryaa dak t’inchy'aa gaa nijin ch’it’ee
nineet’aadhak dai’ khanjyaazhyaa. "Ho hoo!
Shaa haa nihlaa neetseii’in," nyaa.

Vasaagihdzak yich’aghwar haa yinin kat kha-
ngwahkyaa aii chan haatlak varahnyaa. Shaa
niitsyaa nirihee’aa gwinyaa t’oonchy’aa trhikhit
t’ashoonlii shro’.

Gohch’it yaatsee’in yeecheendak ts’a’ yvaa
gwihiitnaii.

Juk it’ee shreenyaa nigwiindhat. Aiits’a’
chan hee Vasaagihdzak nangwinjir k’ii’an haazhii.
Ninyuk hee ahaa akhai’ chan hee nahtryaa tr’a’
tridiinzhad . Nihtidagaa’oo ts’a’ gwigwiilk’in.
Nahtryaa aii ko’ duhts’aii nohokit. Ko’ ts’a’
nihts’a’ gaadii gwiizhik khan hee nahtryaa
Vasaagihdzak h’aa haazhii.

Vasaagihdzak shroondaii yeenjit gwik’it
neet’aadhak. Nahtryaa ch’akat dhidii daj’
gwintl’oo khanjyaazhyaa. "Ho hoo! Shaa haa

nihlaaneetseii’in," veedaadhak. Ninyuk hee

yaatsee'ya’' tl'ee Vasaagihdzak yaagwihiilngii.
Yach'aghwar haa yaagwihiilngaii.

Yigin gidiint'uu ts'a' kQ' ts’a' yitichy’agah-
tthaii. Aiitl’ee ko' ts’a’ dak a'ee k’'it’inchy’aa
yiltsaji. Aiitl'ee geh'at gwa’an zhah t'eenjuu.

Aii gwiizhik nahtryaa vishyaaghan aiits’a’ vigii
tsal naii haa k’'eekheegaadhak. Vigii tsal naii
yeendaa kQ' ts’'a’' ch’ichy’aa aii zhyga nihteego-
hogyuu aii keech'’agohoodhaa. Goohan gwileii
zhat vaak'eegwiidhak chan an’agaghtrat ts’a’
dak neet’'eegiyiilnaii. "Ho hoo, nakhwahan
veech’aak’il," chan ginyaa goorahnyaa.

Digiti’ gwileii chan an’agaghtrat akhai’ goti’
tan dak neltth’at. "Heheii, yaagha’ nakhwati’
tr’ilkhwaii tii," ginyaa.

Dinjii k’ii gogwaah’in gaa khyw’ nagantii.

Gal teegwigwiltrat ts’a’ ko’ deek’it geeghaii
gwa’an nagaagit.

Vasaagihdzak zhah t’ee neehiijuu gwiizhik
didzirh ch’ank’aa iinjuu 1ii. Nahtryaa zhuu

naii aii dzirh gaagwat. Goohan goots’i’ yahtsit
ts’a’ yihilkyuk.

Zhah t’ee dinjii gwik’iganjik ts’a’ noonlyaa
nagaagit. Tr’ikhit Vasaagihdzak vats’a’ nahgwan
nagaagit ts’a’ zhah t’ee goots’i’ khaattlee.

Vasaagihdzak agahaajil. Van choo deetaa goots’i’
aagal. Nahtryaa zhuu tsal naii vik’iji khaadhal.
Nahtryaa zhuu tsal khaiints’a’ tyaa veegogwantrii
gaa taii hee gwik’eegwandaii. Goohan gwilejij
chan taii hee vaagweedhaa.

Vasaagihdzak lyaa dazhantl’oo nilii t’inchy’aa
akQQ deedihjyaa ahtr’aii dhaa keeginhe’.
Ahtr’aii dhaa haa gwint’aii giintr’aii. Nahtryaa
zhuu najiji tr’ikhit gaveenjit gwiindhaa ts’a’
dagogwach’aa neegilzhii. Goohan taiji ahaa aii
gwach’aa eegihilii chan ajyaa.

Vasaagihdzak oonji’ neegavaa’ik ts’a’ dago-
gwach’aa datthak neegilzhii gavaah’in ts’a’
deenihjyaa ahtr’aii k’oo keeginhe’. At’oohju’

ahtr’aii dhaa haa ahtr’aii chy’aa ahtr’aii k’'oo

haa neegwadaagwat nagwaanaii. It’ili gwiink’ooO

daanihlik hee nach’aghoo gilii.

Khaiits’a’ tsal aii Vasaagihdzak haa van choo
kiileedhizhii. Shihtth’an chMagwaahdal ts’a’
veenjit neeshreeyaahchy’aa ts’a’ yeenjit gwaahk’ii.

Gwiizhik nahtryaa zhuu yats’a’ nadhat ts’a’
idizhit gwats’a’' "Knheenjit dich'ii in' nvaa,

Ts’a’ vili’kee shihtth’an ch’agwaahdal.
"Deiinyaa?" Vasaagihdzak yoaahkat.
"K’'eegwiichy'aa t’ihnyaa kwaa," yahnyaa.
"veendaa ko’ k’aa inlar ji’, khan heeky’aa

t’inchy’aa," yahnyaa.

Nahtryaa zhuu tsal kQ’ k’'aa Tarh hilttl it
akhai’ kidich’iintthaa.

Vasaagihdzak zhat yilee hoozhii, aii gwiizhik
nahtryvaa zhuu yigiitl’uyu nagh’aghoo in’aii.

Vasaagihdzak chan hee zhyaa nangwinjir k’ii’an
haazhii. Lyaa’ninyuk ninzhii gwiizhik juk t’ee
tyaa daii gwanlii. Gohch’it hee han gwinjik
kiinzhii, aiits’a’ t’ee tr’ih hitts’ails

Ts'iivii aach’uu oondaa hiilnajji ts’a’ yandak
ahaa gaa ninyuk haadlit kwaa ts’a’ chiinlit.
Aiitl’ee chan k’aii aach’uu oondaa hilnaii gaa
aii chan khan chiinlit. Ch’aach’uu lejij oondaa
haahthak gaa datthak khan chalak. Gohch’it aat’oo
ts’an k’'1i din’@aiil oondaa hiilnaii akhai’
chiinlit kwaa.

Aliits’'a’ tr’ih dachan datthak shrinlik tl’ee
naachii. Tr’ineedhat daj’ datthak k’eelkai’
gaa tahtsal haa ninyit tth’aarahazhal %tii.
Ch’ahtal t’iizhik 1ii. Chan hee neenohoozhii.
tr’ineedhat dai’ tyaa gwinzii k'eelkai’. DaagQoQ
t'1izhik Ril. - Pyaa R'il tr ih nisii 1ltsaii
varahnyaa.

Aiits’a’ tee teetsii di’ nihts’eenkwaiij.

Thidii shriit’aachy’aa haakwaii tl’ee
tr’igwich’ii gwats’a’ geendii tr’iinkwaii.
Yeeneedit hee zhyaa tr’injaa zu’' ch’adhah ts’ik
adhoo. Vasaagihdzak khaa’in gogwahkhan ch’adhah

neeneen’at ts’a’ gwit’ee yin’at. ZLyaa gwinzij

viyiich’a' varahnyaa. Hahvrii k’'it 1aa t’inchy "aa
varahnyaa.

Vasaagihdzak yeetee dhakwaii. Shakai’ haa
zhyaa yak’'aa deehaazhii. Shrii nigwiintrat ts’a’
gwinzii yineech'ah’'al. Aiitl’ee kQ’ duhts’aiil
datthal gaayahahch’'ik ts’a’ dachan kat gikyaa’
aii. K'afi luhts'ik yi"ik t’intthaii akhai'
chihdzuu vats’an tr’'antlee. Ch’uh haa yeedhatrat,
aii geh’an juk drin chihdzuu kwaii arajii.  Chan
hee k’aii yi’ik teenentthaii, akhai’ avii i ik
t'eekHaatlee. Ch'uh haa yitsi’® ts'ii nich’inkit.
Aii geh’an juk avii vitsi’ ts’'ii gwaazhraii
gwinyaa. Jii tr’injaa t’ee tryah tr’ik t’inchy’aa
tee varahnyaa. Jyah ts’a’ t’ee tinjii akhan 1ii
ts’a’ gavaajyaa. Dachan choo haa dhichii gwiizhik
yikiitth’an itkhaa ts’a’ yiilkhwaii.

Vasaagihdzak ditr’ii zhit neezhii ts’a’ nihts’in
neekwaii. Ninyuk haakwaii til’ee chan hee
tr’igwich’ii gwats’a’ tr’inkwaii. Yeeneedit hee
zheh gaghoo neekwaiil nihts’ii goo’aii. Tr’injaa

tlat chan ts’a’ tr’injaa gaih haa kQ' deetaa
nihkiitr’al oita'.

Vasaagihdzak gavee teedhakwaii. Tr'injaa
gaih ts’a’ nihdeenzhii. Ch’itsyah yintl’ahtsit.
Aii ha’al akhai’ tr’injaa tlat dinjii ch’itsyah
tah’in yahnyaa. Ch’a’aa k’it gwahtsii ts’a’
ditsait vinlii.

Ch’in’al k’it gwiltsaii tl’ee tr’injaa tlat
ts’a’ nihdiinzhii. Aii chan ch’itsyah yintlah-
tsit. a1l an’al... Aiitt'lee vaa £s’at trinohid.,
Nichit gaih chan gook’aa neehiikak. Daa
neegiiyatal ts’a’ kineetaadhak. Aii geh’an
juk ligweetthaa kwaii akal. Ch’ihlak aii
daatsQQ t’inchy’aa 1ii varahnyaa.

Naahaa t1’'ee van nihts’ineekwaii. Oonji’
neegavaa’in akhai’' chan hee k@' deetaa nihkiitral
gonta'.

Lyaa ninyuk haakwaii tl’ee ts’a’ tr’'iinkwaii.
Geendii triinkwaii akhai’ yeeneedit hee tinjii
choo chuy zhit nakhan diidhat. Zheiitin haa 1uk

Dinjii yahaah’ua gwikii k’iinjik geendii nee-

hookwaii ts'a’ teedhakwaii ts’a’ ditr’ii goh’it
intin., Aiitl’ege thaataa inzhii. Geeneedit hee
kineedeezhii. Yeezhok luk tsal alaa aii zhit
inzhii. &Luk daa’jj ts’a’ teendi’ gahaaviij.

Dinjii ts’a’ nahgwan chee ivyaa. Dinjii aii
yats’a’ khandeehaa. Nonlyaa daa leevyaa. Dinjii
veenjit taahkhit ts’a’ dizheiitin haa yuungit.

Vasaagihdzak yizheiitin chan gwahtsit ts’a’
vyak’at chiintrat. Aiitl’¢e nihts’ineeviji. Gee-
needit hee teeneehozii, ts’a’ thaataa neezhii.

Ditr’ii zhit neezhii ts’a’ yats’a’ haakwaii.
Yeeteedhakwaij. Dinjii yagh’in. “"Deenchy’aa
zhy33 shikeedii hoon’giji chy'aa gwinch’in?" yahnyaa.

"Yeenii ts’'aii ihkwaa nats’aa nigeedii hih’aa?"
Vasaagihdzak yahnyaa. Gwinzij neech’in’al tl’ee
Vasaagihdzak naachii.

Dinjii aii neeghaii dygghch’i” t’inchy’aa tii
varahnyaa. Nijin Vasaagihdzak tr’ineedhat dai’
dyaghch’i’ ta@ yitr’ii hanjii datthak neen’at Xii.

oondaa nijin geh’it yin’aii izhik girjj gihtl'ee
goo’aii.

"Ajii nik’ee t'igwiichy’aa neerah'at lee
tah’in?" yahnyaa.

"Sheedoolk’at nool’ya’ eenjit t’'ooshi’'ya’."
Dyaahch’i’ nyaa.

Vasaagihdzak neenohoochiji. Tr’ineedhat dai’
dyaahch’i’ yitr’ii datthak gwinzii shrineenlik
1ids

Aiitl’ee nihts’ineekwaii. Gehdit gwidi' 1uk

yeezhok ivyaa aii kat gwit’iyintthaii. "Jii oonjit

dyaahch’i’ vintl'ee yihinchyaa yuu." Yahnyaa.
Dyaahch’i’ veeshroonchy’aa t'inchy’aa 1ii
varahnyaa.

Chan hee nihts’ineekwaii. Gehdit gwidi’
dyaahch’i’ chan ts’a’ nich’it tsal ts'a’
tr’'iikwaii. Gavee teedhakwaiil. Dyaahch'i’ aii
zhak nee'aa hee, oonjit tl’oo kat shoh
kineiidik t'oonchy'’aa yahnyaa.

Dyaahch’i’ aii dihchi’ shoh ky’'aa niti’'uk

zhak nee'aa gwiizhik yeeneenjit hee shoh kiinzhii.
"Yeenjit shoh jii k’i’ haa iihahdak yuu," yahnyaa.

Shoh ts’a’ kheech’igahaahtin. Dyaahch’i’ 133
yahoch’aa k’it t’inchy’aa. Shoh ts’a’ nahgwan
gee'al gwizhit k’1’ nihjihkhee neenzhaa.

Gwiizhik %aa dyaahch’i’ yaa neech’idzit haahthak.
Dikheeghan oita’.

Vasaagihdzak shoh gee hee dik’i’ dlat haa
gwankaahdlit. Shoh zhraa gwihiilt'ii, i yaa),
yaagha’ dik*i’ ‘haa shildaii." Gwiki dai’ dyaahch’i’
aii k'i’' dahkhyaa yintl’intin.

Dyaahch’1i’ vVasaagihdzak haa tr’antthat. Thaataa
yitsi®' antlee. van vee tach’aa’ee kat deethizhii.

Ninyuk gwahaahdhat t1’ee hee dyaahch’i’ adach’a-
gwaazhak ts’a’ kangik. Ninyuk nihky'aa Vasaa-
gihdzak kanitii, til'ee Vasaagihdzak gwank’'oo chuyuy
zhit niil’in. K’iizhak chyu zhit Vasaagihdzak
gwank ' o0 k’ii haa oahjii. Gohch'it dik’i’ datthak
nitnii. Tl’ee chan ch’ooghwan haa k’iizhak chyu
zhit ch'’'atthak. Gwiizhik k’iizhaa. Chyu zhit

Gohch’it tyaa dlok veenjit nint'aii ts’a’
Vasaagihdzak khadlok intrat. Dyaghch’i’ k'iidak
khach’aahnaii akhai’ yaakha’ k’iidaa Vasaagihdzak
dlok haa yaah’in.

Dyaahch’i’ shoo dhidlit kwaa. It'ee yachan
tach’ahaahkaa. Vasaagihdzak shan haa yikii dee’aii
k’eegwiichy’'aa t’inlik. Gwiitthal hee videe’aiji

ji’ teetlaa. Dyaahch’i’ lyaa shoo niljiji kwaa.
"Gat jitgQQ haa shinee ch’arahtthak t'oonchy’aa,"
yahnyaa.

Aiits’a’ dyaghch’i’' dehti’ zhak .gahtrat ts’a’
yachan nitrya aanaii. Ditrin t’ahnyaa. "Ninee-
hoozhii ji’' iihahtal yuu." Jyaa dinyaa ts’a’
gwitee inzhii.

Hiljii gwiizhik nineehoozhii akhai’.
Dyaahch? i’ vitrin dak tii'in. Yineehiiltrat
ts’a’ zhak t’ineezhik.

Nineezhii ts’a’ geh’at gwa’an dzan troo
gwizhit. inzhai.

Dyaahch’i’ oo’ege gal jilgoo naatsit akhai’

Vasaagihdzak hiljii. Ditrin ts'a’ shoo dhidlit
kwaa ts'a' ditrin gwintl'oo dahkhwaii.

Aiitl'ee chan khyu' Vasaagihdzak k'i' gwanka-
nitii ts'a' teedintthaii ts’a’ chyu datthak
hooni'. Gohju'! dyaghch’i’ chyy dinii. Gohch’it
1aa van datthak eeni'. Yeendaa 1uh ch’ant’at
kat dak neetril yilch’ii.

Aii gwiizhit teeghaii ts'il Vasaagihdzak
eeghaii tr'antlee. "Shachaa, zhik dyaahch’i’
nihdi' haa vitril keech’ahgit," yahnyaa.

Teeghaii ts'il aaha’ yahnyaa ts’a’ oo’an
dyaahch'i’ ts'a’ haazhii. Dyaahch’i’ eeghaii
k'idik dai’ dyaahch'i’ t'iyahnyaa. "Shats’a’
narah’ee t’'ini’in gwich’in?"

"Nakwaa, gwee'an shigii naii eenjit trih
oihjjii t’ishi’in," yahnyaa.

Dyaahch’i’ eeghaiil gwa'an trih tsal khalii.

yvirahtee hee yitril dihdi’ haa dhagwat.

Dyaahch'i’ vitril nihk’iindlit. Chyu datthak

van ts'a' t'ineezhik. Dyaahch’'i’ dhah oondaa

gwa'an neetee yahahchaa. Kalt'uu oihtji’ nyaa"
ts’'a’ kalt'uu dhidlit,

Vasaagihdzak dzan troo khaneezhii ts’a’ han
gwits’ee hoozhii. Ditr’ii zhit neezhii Esta’
nihts’ineekwaiji. Ninyuk haakwaii tl’'ee kwaiik’it
gwats’a’ tr’inkwaii zheh, traa haa gwanlii gwii-
zhik 1aa dinjii geech’in kwaa. Aii gwiizhik lyaa
13ii k’ii gwanlij.

Zhik gwa'an neehidik akhai’ ch’izhin dhah haa
ik geedzaanlii agwa’'aii. Niyaazhii akhai’ nee-
hadgadhak. Zhee t’int’ak ts’a’ zhik gwa'an
neehadaadhak akhai’ tr’igwich’iji gwak’at dee-
diilngii.; Rinjii chihlege t’inyaa gwiitth’ak.
"Zhik dinjii shi’ik naatsuu, shitl’ee heelyaa,"
nyaa.

Oonji’ nijin t’'ii’in gwitsee hidiilnajij,
ts’a’ yaagha’ nijin tr’igwich’ii gwaah'ya’
gwitsee hoozhii.

Zhat k’'idik ts’a’ zhik dinjii naatsoo chy’aa

ts’a’ nihdeenzhii. Zhat dinjii naii goo yik

gwa'an neetee yahahchaa. Kalt’'uu oih1}i’' nyaa
ts'a'! kalt'uu dhidlit.

Vasaagihdzak dzan troo khaneezhii ts’a’ han
gwits'ee hoozhii. Ditr’'ii zhit neezhii ts’a’
nihts'ineekw@ii. Ninyuk haakwaii tl’ee kwaiik’it
gwats'a' tr'inkwaii zheh, traa haa gwanlii
gwiizhik 1aa dinjii geech’in kwaa. Aii gwiizhik
tyaa 1aii k'ii gwanljj.

Zhik gwa’an neehidik akhai’ ch’izhin dhah haa
ik geedzaanlii agwa’aii. Niyaazhii akhai’ nee-
hadaadhak. Zhee t'int’'ak ts’a’ zhik gwa'an
neehadaadhak akhai’ tr'igwich’iji gwak’at deediil-
naii. Dinjii ch’ihlee t’inyaa gwiitth’ak. "Zhik
dinjii shi’ik naatsuu shitl’'ee heelyaa," nyaa.

Oonji’ nijin t'ii’in gwitsee nidiadineii, ts'a’
yaagha’ nijij tr’igwich’'jji gwagh'ya’ gwitsee
hoozhii.

Zhat k'idik ts'a' zhik dinjii ik naatsoo chy’aa
ts’'a' nihdeenzhii. 2Zhat dinjii naii goo yik

gwanlij gaa goo yik gwats’'ooghaiji jidii dril

gandaahshiji. Giginkhii dai' gadgaado' ts'a’
giginkhii.

Vasaagihdzak niliji virh intl’ee gghtsit
ts’a’ 1lyaa vizhit gwilts’ik ts’a’ gwintl’'oo
cha’aa. Juk girii dinjii gavandaa cha'aa ts'a’
datthak akin giyaa’ii. Tsyaa tsal veeghaii
dhidii. Aii yik gwaats’ak. "Nik'ee ts’'indhak?"
yahnyaa. "Nakwaa," tsyaa tsal nyaa. Aiits’a’
shrii khahtin ts’a’ yiyik jidii dril geelee
hilt’uu. 2Zhat iinch’'it tsyaa tsal ch'in'al,
ts'a’ lyaa veenjit gwinzii.

Datthak goo yik shrigwinlik. Lyaa gaveenjit
gwinzii. Gwikih dai’ zhyaa shih gahtsan ts'a’
gogwandaii. Aiitl’ee goolee hoozhii.

Chan hee teetsii di’ nihtsineekwaii.

Ninyuk haakwaii tl’ee tr’igwich’ii gwats’a’
tr’iinkwaii. Tr’injaa choo hee zhat neehidik.
Zhee choh tr’ik t’inchy’aa 1lii varahnyaa.

Yeetee dhakwaiji. Gwinziji yich’gh’al tl'ee,

t’iyahnyaa. "Shitsyy, shitsii viligwitsii?"

yahnyaa.

"™Nitsii gitr'hee’ee t'oonchy’aa," yahnyaa.

"Googaa Vasaagihdzak yideentaii."

"Gohch'it zhee choh tr’'ik aaha’" yahnyaa.
"Nooshigii, nooshigii," nyaa ts'a' yaa nach’a-
tr'oo dha’aij.

"Nitsii nah'in ji®, vehduk, veets'ii hee
Binkwaa yuu," yahnyaa. "Vilik naii nagahahtsan
t'inchy'’aa," yahnyaa.

Aiits’a’ nihts'ineekwajiij. Shriit’ahkhyuk
haakwaiji tl’ee zhee choh ts’a’ tr’iinkwaii. Shih
chan ts'a’ shoh zhraji haa vandak ah’al. Shoh
kwaii Yaii a'ii rdd. vilik kwaii Vasaagihdzak
ts'a’ ch’itsii t’agogwa'in.

Yaagha' shilik naji digitsyy nats’an gahtsan
geh'an. "“Nik’'ee nitsyy nah’ya?" yahnyaa.

"Nakwaa, shitsii, vehduk hee goodhiikwaii,"
yahnyaa.

Aiitl’ee nihtee gohookwaii. Ninyuk haakwaii

tl’ee oonji’' neegwaa’'in akhai'’ tat choo hee oonjit

nijin zhee choh gwich’'ii gwats'an khaadoo.
Zzhee choh da’at ehli’ akQ’ diinzhaa %ii.

Chuyu choh vee kiinkwaii, ts’a’' zhik gwa'an
tl1’o00 choo ch’ihtak zhit gwik’inkwaii. Aiil
gwiizhik zhee choh kandraa. Ye'eedaa hee
nandraa ts’a’ ditrii zhit dhidii ts’a’ nitil’ee
diitthak. Tit choh hee vats’'an t’'aahchii, ts’'a’
anihlik hee ddhah onli’ nyaa. Anihtlik hee tit
kwaii ddhah ilik. Aiitl’'ee gileehookwaii.
Vasaagihdzak khaneekwaii ts’a’ nijuk haakwaii

vaa gwiindaii kwaa.

Gwandak Daanaa’ai’.

